
Shri RadhikAstavarAja Stotram

శ్రీరాధికాస్తవరాజస్తోత్రమ్ 

శ్రీమతే  రామానుజాయ నమః ॥
ధ్యాయేన్నీలామ్బరీం శ్యామాం గౌరవర్ణాం  వరాఙ్గనామ్  ।
వేదగుహ్యా గుణాతీతా రాధాకృష్ణసమన్వితా  ॥ ౧॥
మోహినీ సున్దరీ  బాలా రసరూపా హరిప్రియా  ।
శ్రీకృష్ణవల్లభా    రాధా పురుషోత్తమధీమతః ॥౨॥
తరుణా కరుణా రక్తా అలఙ్కారజితోపమా ।
నిర్భయా కోమలా సీమా చన్ద్రకోటినిభాననా  ॥ ౩॥
నూపురా సహితా పద్మా పాదయుగ్మమనూపమా ।
కేలిగర్భసమాజఙ్ఘా నితమ్బిని మనోరమా ॥ ౪॥
నీలామ్బరపరీధానా కిఙ్కిణీకటిమేఖలా ।
కృశోదరీ చాతినమ్రా గోపపత్నీ నమస్కృతా ॥ ౫॥
త్రివలీనాభిగమ్భీరా  పీనతుఙ్గపయోధరా  ।
కస్తూరీమలయాలిప్తా చర్చితావర్తులస్తనా  ॥౬॥
రత్నముక్తామణీమాలా కఞ్చుకీపరిరఞ్జితా  ।
నానారత్నమయీగ్రీవా  శోభితా వ్రజమణ్డలా   ॥ ౭॥
ద్విభుజా సర్వదా శుభ్రా శీతలా చ వరప్రదా  ।
కమలా అఙ్గదా  సౌమ్యా కఙ్కణైః  పరిసమ్మితా ॥౮॥
ముద్రికాఙ్గులియుక్తా   చ కోమలా పదకారికా ।
అమితా అమృతా పుణ్యా కిశోరీ కమలాననా ॥౯॥
మధురీ సరసీ వాచా బిమ్బోష్ఠీ కృష్ణచుమ్బితా  ।
హసితా లసితా నమ్రా నాసాముక్తామనోహరా ॥ ౧౦॥
చఞ్చలా చపలా స్నేహా మదధూర్ణితలోచనా  ।
స్వామినీ సుముఖీ చన్ద్రా  భాలే తిలకనిర్మితా ॥ ౧౧॥

సిన్దూరకుఙ్కుమారఙ్గా  బిన్దుకీ  పరిరాజితా ।
బతశోభాకరీ ధౌతా కనకా కర్ణకుణ్డలా   ॥ ౧౨॥
స్వర్ణామ్బరాన్వితా  రత్నశిరోమణివిరాజితా ।
శ్రతినిర్మాణదా  శ్యామా సుకేశీ వేణుబన్ధనా  ॥ ౧౩॥
సర్వాభరణశోభాఢ్యా నానారత్నోపశోభితా ।
అపాదకేశపర్యన్తా దృశ్యతా లజ్జితా  రమా ॥ ౧౪॥
నేతినేతి చతుర్వేదా బ్రువన్తి   శ్రుతిగోచరాః  ।
నిజకాననమధ్యస్థా రాధికా కృష్ణతల్పగా  ॥ ౧౫॥
పయఃఫేననిభారౌప్యా కృష్ణభాగ్యవ్రజాఙ్గనా    ।
మైథునీచాతురీ  శ్యామా విపరీతరతిప్రదా  ॥ ౧౬॥
దామినీ మేఘసంయుక్తా ప్రకాశా  వ్రజమణ్డలా   ।
పీతా కృష్ణయుతాశ్లిష్టా   ఉదితా చన్ద్రమణ్డలా   ॥ ౧౭॥
సుగన్ధవాసితాఙ్గీ  చ సురభిః పుష్పసంయుతా ।
లోపితా కులమర్యాదా రాసకేలిపరాక్రమా  ॥ ౧౮॥
స్వప్నకామా మహావీర్యా బ్రహ్మరూపధరా  వరా ।
మన ఆకర్షణీ  భామా ఆనన్దా కృష్ణసేవితా  ॥ ౧౯॥
సురూపా సుభగా గోప్యా రాసమణ్డలసంస్థితా   ।
తేజస్వినీ పరా గౌరీ భామినీ మోక్షదాయికా ॥౨౦॥
పురీమార్గస్థితా   నిత్యా పాదగుల్మప్రకాశికా  ।
తరుణీ రూపసమ్పన్నా సుధాసిన్ధురసాయనా  ॥౨౧॥
గోపికా నాయికా కన్యా కౌమారీ నవయౌవనా ।
స్వరూపా హేమవర్ణాభా  వ్రజభూషణభూషితా  ॥౨౨॥
ఉజ్ఝితా  వేదమర్యాదా నిర్మలా తనుగర్వితా ।
ఆభీరనాగరీ కన్యా కామినీ కృష్ణయోషితా  ॥౨౩॥
గజిస్తమ్భకరీ రమ్భా ఆనన్దా రసదాయికా ।
రాధికా ముద్రితజ్యోత్స్నా  కృష్ణకేలిస్థిరా   మనాః ॥౨౪॥

వల్లవీ  వనితా ముఖ్యా గోపికా సుఖదాయికా ।
ప్రణితా  ప్రేరితా  రమ్యా రమితా గుణసాగరా ॥౨౫॥
మాతఙ్గినీ  మహామత్తా మధుపానపరాయణా ।
వృషభానుసుతా రాధా దర్పితా కృష్ణజల్పితా  ॥౨౬॥
అమోఘా ప్రియవాదిన్యా  మఙ్గలా  మఙ్గలప్రియా   ।
సుమహా సత్యవాదిన్యా సఖీభిః పరివారితా ॥౨౭॥
కృష్ణనామసదాధ్యేయా  కృష్ణనామసదారతా  ।
కృష్ణనామసదావక్త్రా  కృష్ణనామహృదిస్థితా   ॥౨౮॥
వనచరీ వరపుత్రీ చ మదాధూర్ణితవల్లభా   ।
గేహినీ త్వరితా రమ్యా కృష్ణయోగ్యా  మహోత్తమా ॥౨౯॥
మనస్వినీ కృపాకర్త్రీ కలగీతని నర్త్తకీ ।
వన్దితా  చ స్తుతా నమ్యా పూజితా ఫలదేవతా ॥ ౩౦॥
దద్ధ్యోదనసుధాభోజ్యా  కృష్ణదర్శనలాలసా  ।
నవేదవేదవిజ్ఞేయా  బ్రహ్మశఙ్కరవాఞ్ఛితా  ॥ ౩౧॥
పరస్పరకృతానన్దా కమలా విస్మితాననా ।
నఖాఙ్కితకృతా దేహా సావిత్రీ సమ్భ్రమా ఉమా ॥ ౩౨॥
అఙ్గదా  సుఖదా సీమా హేమవల్లీవనోపమా  ।
తామ్బూలచర్చితా రత్నా సమ్పుటా సమ్ముఖోన్ముఖా ॥ ౩౩॥
పఠితా కృష్ణసన్తుష్టా  హసితా వృషభానుజా ।
రాధికారాధితా రాధా రాధికా కృష్ణదేవతా  ॥ ౩౪॥
ఇతి శ్రీగౌతమీతన్త్రే  శ్రీకృష్ణోక్త    శ్రీరాధికాస్తవరాజః  సమ్పూర్ణమ్  ॥

